
Donostia, 2022ko ekainaren 17a

UDALBATZAREN IDAZKARI NAGUSIARI

DONOSTIAKO UDALAK LGTBI+ ARLOAN EGINDAKO AHALEGINEN GAINEKO KONTROL MOZIOA

Elkarrekin Donostia udal taldearen bozeramaile Aitzole Aranetak, Udalbatzaren Organo Araudiaren
98. artikuluak ematen duen babesa aintzakotzat hartu eta  DONOSTIAKO UDALAK LGTBI+ ARLOAN
EGINDAKO  AHALEGINEN  gaineko  KONTROL  MOZIO  hau  aurkeztu  du,  UDALBATZAREN  OSOKO
BILERAN EZTABAITZATEKO.

JUSTIFIKAZIOA

Gero eta gehiago dira LGTBI arloko baliabideetan, aholkularitzan, giza taldeetan eta instalazioetan

inbertitzen  duten  udalerriak. Ez  da  kontu  hutsala;  izan  ere,  komunitate  horren  presentzia  eta

ikusgarritasuna handitzen ari da eremu guztietan, baina −zenbait azterlanen arabera− handitzen ari

da komunitate horretako pertsonen zaurgarritasuna ere, eta ugaritzen haien aurkako erasoak.

Nabarmendu beharreko kontu bat da, 2021ean Euskadin izandako Gorroto Gertaeren Txostenaren

arabera,  sexu  orientazioarekin  eta  identitatearekin  lotutako  delituak  izan  zirela  gehien  ugaritu

zirenak gure erkidegoan (% 46 gehiago), eta guztira izandakoen % 26,3 izan zirela delitu horiek.

Estatuan, hor ikusi dugu, azkeneko urte honetan bertan, ’marikoi zikina’ hots egin eta pertsonak

hiltzen; Galizian gertatu zen gauza, hala hil baitzuten Samuel Luiz. Baina, ez dago horren urruti joan

beharrik.  Gure  erkidegoan  ere  ari  gara  ikusten  nola  ari  diren  gizon  gay  batzuk  ustez  sailean

hiltzearen gaineko  ikerketan  aurrera  egiten;  eta  iaz,  Gasteizen,  transexualitate  egoeran  ziren  bi

emakumeri behintzat fisikoki eraso egin zieten.

Eta aurten bertan, maiatzaren 17ko osoko bilkuran, LGTBI-fobiaren aurkako Nazioarteko Egunean,

oihartzun handia izan zuen Donostiako eta Euskal Herriko komunikabideetan emakume talde batek

egin zuen salaketa publikoak. Ondarretako hondartzan izandako eraso lesbofobo bat izan zen, gizon

batek begirada eta iruzkin batzuk egin eta argazki batzuk atera baitzizkien emakume batzuei, eta

irain ere bai, “putas lesbianas”, “dais asco”, “dais ganas de potar”, “sois tan poco femeninas” eta

“putas zorras” esanez. Eta horri erantzuteko, egun berean kontzentratzeko deia egin zen.

Hala ere, azterketak ez du erasoetan eta ezinikusietan bakarrik gelditu behar, zeren eta, komunitate

zabal hori gizarteratzeko, zeharkako gaiak landu behar dira: enplegua, etxebizitza, hezkuntza, gizarte

zerbitzuak, osasun zerbitzuak eta abar.

Nabarmentzekoak dira, adibidez, gure erkidegoko LGTBI populazioaren eta, bereziki, transexualitate

egoeran dauden emakumeen lan-bazterketako egoerari buruzko datuak. Alde horretatik, Gehitu eta

Mugen Gainetik erakundeek EAEko emakume transen lan-egoeraren gainean egindako azterketa

argitaratu dute. Elkarrizketa sakonak egin dituzte gure hirian bizi diren pertsona batzuekin azterketa

horretan. Hala, zera dio azterketak: “Elkarrizketatutako emakumeek esaten dute zailtasun handiak

izaten dituztela oraindik ere lanpostu bat eskuratzera hautaketa-prozesu pribatuen bidez saiatzen

direnean. Prozesuan  beti  ailegatzen  da  momentu  bat,  elkarrizketatzaileak  emakumearen  izena,

identitatea  edo  ahotsa  zalantzan  jartzen  duena,  eta  hortik  aurrera,  alferrik  izaten  da  enplegua

lortzeko ahalegina.

Prestakuntza eta hezkuntza aldetik, berriz, zera dio lehen esan dugun azterketak: “… gure ustez, 

administrazio publikoek trans identitateez informatzeko, kontzientziatzeko eta sentsibilizatzeko 

erabiltzen dituzten baliabideek askoz ere handiagoak izan behar dute, noizbehinka tailer batzuk 

antolatzea edo kasu jakin batean arreta espezifiko bat ematea ez baina”.

Iaz, gure taldeak aurkeztutako mozio bat onartu zen osoko bilkuran, puntu hauek zituen mozioa:

1. Donostiako Udalbatzak hertsatuki eskatzen dio Udal Gobernuari programa integral bat sortzeko. 

Hasiera batean, herritarrei kasu egiteko telefono bat jarriko da, Donostian izaten den LGTBI fobiari 

buruzko datuak bildu eta aztertuko dituena. Horretaz gain, bereizkeriaren biktima diren pertsonei 

eta sexua-identitate sexuala, sexu-adierazpena eta desiraren orientazioa direla-eta informazioa, 

aholkularitza eta laguntza behar dituztenei arreta eta aholkularitza emango dizkie. Zerbitzuak, 

gutxienez, prestakuntza espezializatua duen pertsona bat izango du.

2. Donostiako Udalbatzak hertsatuki eskatzen dio Udal Gobernuari datuen bilketa sistematizatzeko, 

diagnostikoak eta txostenak egin ahal izateko eta arreta integraleko programa gauzatzen laguntzeko.

3. Donostiako Udalbatzak hertsatuki eskatzen dio Udal Gobernuari Emakumeen Etxeak izango duen
egoitza berrian leku egiteko, sexuen aniztasun eta berdintasunaren ikuspegia aintzat hartuta, hiriko
LGTBI elkarte-ehunaren dinamizazioari eta lehen aipatutako programa integralaren garapenari.

Batzordeetan  egindako  interpelazioari  erantzunez,  zinegotzi  eskuordeak  adierazi  zuen
Ikusgunerekin batera ari zirela datuak biltzen, telefonoari eta pertsona espezializatuari dagokienez,
baliabideak  bikoizteko  arriskua  izatea  iruditzen  zitzaiela-eta,  eta  Udalak  ez  daukala  eskumenik
zeharkako gai batzuetan (hezkuntza, prestakuntza edo enplegua, konparazio baterako).

Hala  ere,  bistan  dagoela  ematen  du  horri  buruzko  politika  espezifikoak  egin  beharra  dagoela,

gizarteak pertsona horien berri jakiteko beharrari erantzungo dioten baliabideak eta tokiak sortu

beharra ere badagoela eta, aldi berean, gure hirian arlo horretan gaur egun den egoeraren argazkia

osatzeko premia ere badela.

Horiek horrela direla, hauxe da gure

KONTROL MOZIOA

1. Donostiako  Udalaren  Osoko  Bilkurak  Udal  Gobernuari  eskatzen  dio  argitaratzeko  LGTBI-
fobiari  buruzko 2021eko txostena,  Udalaren eta Ikusguneren artean 2022.  urte honetan
datu biltze sistematizatu koordinatua egiteko.

2. Donostiako Udalaren Osoko Bilkurak Udal Gobernuari eskatzen dio indartzeko  LGTBI-fobia
Donostiatik  ezkutarazteko  udal  baliabideak,  bai  eta  diskriminazioaren  biktimei  eta  sexu
identitateagatik,  sexu  adierazpenagatik  eta  sexu  desiraren  orientazioagatik  informazioa,
aholkularitza  eta  laguntza  bila  dabiltzan  pertsonei  arreta  eta  aholkularitza  emateko
baliabideak ere.

3. Donostiako Udalaren Osoko Bilkurak Udal Gobernuari eskatzen dio diagnostiko bat egiteko,
gure hirian LGTBI aldetik den errealitateari buruzko gai horiek zeharkakotasunez jorratzeko.

4. Donostiako Udalaren Osoko Bilkurak Udal Gobernuari eskatzen dio LGTBI Plan Global bat
ezartzeko, LGTBI+ familiak hartuko dituena eta gure hirian diren egoera horiei erantzungo
diena.

5. Donostiako  Udalaren  Osoko  Bilkurak  Udal  Gobernuari  eskatzen  dio  LGTBI  arloko  hiriko
kontseilu edo mahai bat sortzea bultzatzeko, gai horiek aztertzeko, sektoreko eragileen eta
hirugarren sektoreko erakundeek ere parte hartuta han.

6. Donostiako Udalaren Osoko Bilkurak Udal Gobernuari eskatzen dio foro eta topaketa batzuk
egitea bultzatzeko, LGTBI+ komunitatearen errealitateei heltzea xede izango dutenak.

7. Donostiako Udalaren Osoko Bilkurak Udal gobernuari eskatzen dio prestakuntza eta tailer
batzuk egiteko, Udalari lotutako sail, enpresa publiko eta erakundeetako langile publikoak
informatu, prestatu eta kontzientziatzeko, sexu desiraren eta dibertsitatearen orientazioei
buruzko etengabeko prestakuntza ekintzen bidez.

8. Donostiako  Udalaren  Osoko  Bilkurak  Udal  Gobernuari  eskatzen  dio  araudi  eta  jarduera-
protokolo  batzuk sustatzeko,  Udalaren zentroen barruko funtzionamenduan LGTBI-fobiari
aurre egiteko.

9. Donostiako Udalaren Osoko Bilkurak Udal Gobernuari eskatzen dio pausu batzuk ematen
hasteko  transexualitate  egoeran  dauden  pertsonen,  eta,  bereziki,  erkidego  horretako
emakumeen, gizarte eta lan egoerari buruzko datu kuantitatiboak biltzeko.

10. Donostiako Udalaren Osoko Bilkurak Udal Gobernuari eskatzen dio pausu batzuk ematen
hasteko transexualitate egoeran dauden pertsonen, batez ere emakumeen, gizarteratze eta
laneratze plan bat egiteko.

Sinatua: Aitzole Araneta

Elkarrekin Donostia udal taldearen bozeramailea


